
Turismo en Hungarlando

Kvankam la amasa turismo es-
tas fenomeno nur de la pasintaj
du jardekoj, la turismo mem estas
praa afero. La homo ¢iam sopiris
koni regionojn, pejzagojn kaj ne
laste homojn fremdajn, sed antat
jarcentoj la primitiva trafiktekniko
ebligis nur al malmultaj — al la
plej kuragaj — fari grandajn vo-
jagojn kaj kontentigi sian scivo-
lon. Oni ne povas kontesti, ke ek-
zistas ia simileco inter la motivoj
de la iamaj mondvojagantoj — in-
ter ili ne malmultaj hungaroj —
kaj tiuj de la nunepoke jare ekvo-
jagantaj dekmilionoj. Do, kun iom
da jurnalisma vulgarigo oni povus
diri, ke unu el la plej famaj turis-
toj de la Mezepoko estis Marco
Bolo.

KIO ESTAS TURISMO?

Nu, sed ni lasu la $ercon, kaj
por eviti miskomprenojn ni provu
difini, kion oni komprenu sub la no-
cio ,,turismo”. Mi konceptus jene:
turismo estas memvola vojago de
relative signifa ono de la logantaro
de iu lando al alia, kun la celo ri-
pozi kaj kreskigi siajn generalajn
(ne fakajn!) konojn. Lau tio, vera
turismo komencigis nur en nia jar-
cento, ja la pli frua vojagado de la
monduma aristokrataro de la Ea-
ropaj landoj ne kontentigis la pos-
tulon pri ,,signifa ono”, kaj la pan-
ser¢a pilgrimado de la malriéuloj
de meza Etiropo al Usono kaj la
.. vojagado” de la diversnaciaj sol-
dataroj dum la militoj ne povas
esti konsiderata kiel ,, memvola®.

PRAHISTORIO
DE LA HUNGARA TURISMO

Do, pri nur iom signifa turismo,
almenati en Hungarlando, oni po-
vas paroli nur ekde la komenco de
tiu éi jarcento, kiam ne nur kelk-
deko da aristokratoj, sed ankat
certa parto de la meza burgaro
jam povis permesi al si la lukson
foje-foje vojagi al eksterlando. La

plej frekventata celo de la ,,ektu-
rismanta” hungara burgaro —
krom Adtstrio, kun kiu Hungarlan-
do gis la unua mondmilito formis
komunanmonarhion — estis Franc-
lando, unuavice Parizo, kaj nur
malmulte postrestis al gi Italio. Es-
tas strange, tamen kompreneble,
ke tiutempe la turisma bilanco de
Hungario estis ege negativa: voja-
gis al eksterlando jare gis dekmil
hungaroj, dum la nombro de eks-
terlandanoj, kiuj vizitis nian lan-
don, kalkuligis nur en centoj. En
la lando mankis preskatll é¢io necesa
por inde akcepti eksterlandanojn,
do ne mirinde, se la monhava bur-
garo de Europo preferis la samajn
landojn, kiel la hungaroj monha-
vaj.

Inter la du mondmilitoj la situa-
cio ne multe bonigis. Kvankam oni
konstruis sufiée multajn hotelojn,
kiuj tatigis por akcepti eksterlan-
danojn, kaj eé, la tiutempa regis-
taro faris fortostreéojn por kreski-
gi la turismon, la afero ne multe
progresis, kaj la nombro de la gas-
toj, kiuj venis al la lando, ege post-
restis al la nombro de la turistoj,
ricevitaj de aliaj landoj. Tion kau-
zis unuavice la politiko de la tiu-
tempa registaro, kiu rilatis mala-
mike al éiuj najbaraj landoj —
kiuj ja ¢iam estas la ¢efa fonto de
la turismo —, krome ankau al la
landoj de la entento. Kaj ankat la
cirkonstancoj de la tiutempa Eu-
ropo malfavoris la disvolvigon de
la turismo: la ekonomian mondkri-
zon sekvis la fa§isma periodo, kiun
,,kronis” sesjara mondmilito. ..

POSTMILITA EVOLUO

En 1945 Etropo ku$is en ruinoj,
kaj la homoj nek povis, nek volis
vojagi: pro militaj kialoj milionoj
devis forlasi sian landon, sekve ilia
plej arda deziro estis reveni, revidi
siajn familianojn kaj ne vojagi
plu... Ankoral datris la postmili-
ta rekonstruo, kiam lancigis la



Nova vivo sur la hungara stepo

La hungara tero estas transkontinenta landvojo
ne nur por la fremdultrafiko, sed la saman rolon gi
ludas ankati por granda kaj varia amaso de sovag-
birdoj migrantaj atitune de nordo al sudo por tra-
vivi la mornajn vintrajn tagojn en pli mildaj var-
maj regionoj. Speciale frekventata transirvojo por
la birdomondo estas Hortobdgy, la hungara Granda
Ebenajo situanta en la orienta landparto, trans la
rivero Tisza (Tibisko).

Hortobagy farigas ¢iujare kvazau hotelo por la
flugilhavaj gastoj, kiuj parte restas ée ni dum la
tuta vintro, parte elektas Hungarlandon nur kiel
ripozejon por refre§igante povi datrigi la longan
vojagon al la sunbrilaj sudaj landoj. Ankat en la
lasta sezono amase alvenis de antal la norda vintro
la kamparaj agloj, la buteoj, la migrantaj falkoj,
cirkuoj. Sed vizitis nin ankau la etaj kantbirdoj
de la nordaj tundroj, la hortulanoj, la flavbekaj ka-
nabenoj, kaj proksime al la kolzokampoj kungru-
pigis la otidoj.

Tiu sezona riceco de la fatino sur la Granda Ebe-
najo jam frue alvokis la atenton de la homoj pri
tiu ¢i casista paradizo. Sed la ¢iujaraj regulaj ¢asa-
doj, se ne paroli pri la §teléasantaj birdomurdistoj,
havis en la lastaj jardekoj tristan rezulton, nome
plenan neniigon ati almenau endangerigon de cer-
taj birdospecoj. La plej granda hungara birdospeco,

Paradizo de fiSkaptistoj ¢e Hortobdgy-a ponto

en 1972 entute 2,6 milionoj da per-

malvarma milito, kaj la atmosfero
de la suspektemo, malamikemo
multe malfavoris la evoluon de la
turismo, kies bazo ja estas la inter-
nacia amikeco. Tamen, la amasa

turismo havas siajn germojn en tiu,

periodo, per la vizitoj de la scivo-
laj kaj relative ri¢igintaj usonanoj
al la fora Etiropo.. .

1973 — 7 MILIONOJ
DA TURISTOJ!

La:hungara turismo komencigis
fine de la kvindekaj jaroj, kaj gin
karakterizas tre rapida kresko.
Montrigis, ke la lando vekis ia

atenton de la ¢iam pliiganta amaso
de vojagantaj europanoj, kaj en
1965 nia lando jam akceptis
1.366.300 eksterlandanojn. Gi estas
tre grava nombro, se ni konsideras,
ke dek jarojn antau tiu dato turis-
mo praktike ne ekzistis. Sed la
kresko ne haltis, kaj en 1973 vizi-
tis Hungarlandon jam entute 7 mi-
lionoj da eksterlandanoj! Rekorda
cifero, tamen, ni ne povas esti kon-
tentaj, ja la plimulto de ili nur
travojagas la landon kaj pasigas
¢i tie entute 2—3 tagojn. _
Plej multaj turistoj daure vizi-
tas nian landon el Cehoslovakio:

sonoj! Poste sekvas Jugoslavio kun
767 mil kaj Pollando kun 684 mil
turistoj, sed eé el la fora Usono ni
povis akcepti 69 mil turistojn. Tiuj
ciferoj kompreneble ankorati ne
kompareblas al la vizitateco de la
grandaj turismaj landoj de Eturopo,
ja Hispanio havas jare ¢. 22 milio-
nojn da vizitantoj, Francio 13, kaj
Italio 12, tamen, la hungara turis-
mo iras la gustan vojon. Certe, res-
tas ankoraiit multo farenda: unua-
vice oni devas investi multan mo-
non por kreskigi la nombron de la
hotelaj litoj. (En 19601a lando havis



Tagmeza ripozo en Hortobdgy — Foto de Janos Eifert

tiu de la otidoj, estas jam preskat malaperonta.
Simile rapide malkreskas la nombro de niaj gran-
daj rabobirdoj. Kaj sisteme ekstermas la etajn kant-
birdojn tiuj, kiuj misuzas la eblon, ke oni povas
akiri kaj libere uzi la pneimatikan karabenon, tiun
damagfaran pafilon. Cu kredeblas, ke la homo de-
finitive ekstermis en la lastaj jardekoj tutmonde 72
mambesto- kaj 130 birdospecojn.

Nu, en la pasinta jaro okazis granda Sango sur
la hungara ebenajo. Baze de la lego pri naturde-
fendo, oni decidis formi Nacian Parkon, kun am-
plekso de pli ol kvindek mil hektaroj, sur la stepo
Hortobagy. Grava ¢apitro de tiu lego disponas pri
la plibonigo de 1’ vivcirkonstancoj de la birdomon-
do. Sekve de tiu lego la ¢asado sur la teritorio de
la Nacia Parko en la pasinta sezono estis jam mal-
permesita. Ankatu plue regos armistico sur la stepo
por certigi la trankvilan pacon de nia plej granda
birdkolektigejo kaj travintrejo.

Gis nun la atitunaj pafilkrakadoj dise sur Horto-

bagy damagis ne tiom per la alta nombro de la
mortigitaj sovagbirdoj, sed prefere per tio, ke ili
embarasis la trankvilon de tiuj birdoj, kiuj post
longa migrado seréis ¢e ni ripozon.

De nun la internacia birdmondo povas gui plenan
sekurecon sur la hungara stepo. Tio estas ja Euro-
pa scienca intereso kaj niklopodas plenumi la de-
vojn, kiujn preskribis por ni ankat la decidoj faritaj
en la konferenco de Internacia Buroo pri Akvobird-
esplorado en Leningrad (1969).

Cetere, la defendo de la minacata fatuno estas
organika parto de c¢irkauajprotekto, kiu lasta es-
tigis jam unu el la éefaj problemoj de nia epoko.
Guste pro tio ni gojas pri la nova pa8o, éar la mala-
pero de la birdmondo ne nur senkolorigus nian vi-
von, sed per renverso de la biologia ekvilibro gi
provokus novajn malutilojn de la homa éirkau-
ajo.

15 mil hotelajn litojn, en 1972 —

32 mil. Tiuj ciferoj ne enhavas la
nombron de la lueblaj privataj
¢ambroj.)

HUNGAROJ AL EKSTERLANDO

Paralele kun la kresko de la gas-
toj, vizitantaj Hungarion, konstan-
te pliigis ankali la nombro de
hungaroj, kiuj vojagis al ekster-
lando. En 1965 vojagis al eksterlan-
do 892.900 hungaroj, en 1972 —
1.366.300, kaj pro la pasportaj fa-
ciligoj la jaro 1973 certe alportis
gravan kreskon. La plimulto kom-
preneble vojagis al socialismaj lan-

doj, unuavice al Pollando, Cehos-
lovakio kaj Bulgario, sed, kalkuli-
gas per dekmiloj ankat la nombro
de tiuj, kiuj vizitas Italion, Fran-
cion, Atistrion ktp. Inter ili éiam
pli grandnombre trovigas hungaraj
esperantistoj, ja la esperantistaro
ankal en nia lando estas pli voja-
gema ol giaj aliaj samlandanoj. ..

ESPERANTISTAJ ARANGOJ
EN HUNGARLANDO

Kompreneble, la hungara espe-
rantistaro, por ekkoni aliajn lan-
dojn, deziras ankali prezenti la
sian al la eksterlandaj esperantis-

toj. La plej granda esperantista
arango dum la lasta jardeko estis
la 51-a Universala Kongreso en
1966 kun 4.000 partoprenantoj. Tiu
UK tamen ne estis la sola eblo fari
esperantistan vojagon al Hungar-
lando: la hungaraj esperantistoj
¢éiujare organizas plurajn arangojn.
Jen kelkaj el la planitaj por 1974:
Landa Esperanto-Kongreso en Szol-
nok en junio, Somera Esperanto
Universitato en Gyula en julio kaj
la 4-a Vintra Esperantista Ferio
fine de decembro en Budapesto.
Borivenon al éiuj gastoj!

V. Benczik



Szolnok, urbo
de la Hungarlanda
Esperanto -kongreso

La urbo Szolnok estas pramalnova logkolonio si-
tuanta €e krucigo de vojojkajakvovojoj. Lau arkeo-
logiaj trovajoj jam en la glaciepoko kaj en la neo-
litiko logis homoj en gia éirkatiajo.

Gia nomo estas menciita unue en 1046. Rego Ste-
fano I., dividante la landon en departementojn, no-
mis lati Szolnok grandan departementon, etendi-
gantan de la rivero Tisza (Tiso, Tibisko) gis en Tran-
silvanio.

La urbo multe suferis dum la jarcentoj. Ce la
mongola-tatara invado gi tute ruinigis; rego Béla
IV. enlogigis tie novajn koloniulojn. Dum la turka
okupado la urbon trairis éu plago veninta éu de
oriento, éu de okcidento.

Grava komerca centro faris gin ekde la 12-a jar-
cento la sal-portado kaj la flosado. En 1550 oni kon-
struis ¢irkati gi fortikajon, sed post du jaroj gin la
turkoj okupis, kaj konstruis tie minareton kaj ba-
nejojn, e¢ ponton super Tisza. Dum mallonga tem-
po en gi regis Imre Thokoly, poste la armeo de ge-
neralo Mercy reokupis gin (1685), sed la turkoj for-
bruligis ¢ion kaj la imperiestra armeo konkeris nur
fumantajn ruinojn.

La urbo restarigis el la ruinoj, sed devis trasufe-
ri reajn plagojn: incendion (1739), malsatmizeron
kaj pestepidemion (1743). Pro la pesto mortis 480 per-
sonoj el la 1500 logantoj.

En 1835 komencigis la vapor§ipado sur Tisza. Tio,
kune kun la reguligo de la rivero ekprosperigis la
urbon komerce kaj agrikulture. Grava faktoro es-
tis la fervojo, malfermita en 1847. La tiamaj sta-
cidomo kaj hejtisto-domo ankorat nun staras kaj
estas rigardindaj kiel industrio-historiaj monumen-
toj.

En la jaro 1876 Szolnok, havanta jam laborejon
por la Statfervojoj, brikfabrikojn, muelejojn, fari-
gis denove departementa rezidejo. Kaj gi ricevis
pli kaj pli karakteron de vera urbo (akvodistribuo,
elektra centralo, vaporbanejo, trotuaroj, §oseoj).

Multe suferis la urbo ree en 1919. Dum la Kon-
silia Respubliko gi estis front-urbo 77 tagojn. Ce
la liberigo en 1944 ankorau pli damagis la milito
la urbon: kelkaj giaj partoj tute pereis. En la mo-
mento de la liberigo gi havis nur ¢. 4000 logantojn.

Cu hodiaii? La urbo kaj regiono apartenas eko-
nomie kaj kulture al la plej rapide evoluantaj re-
gionoj de la lando. Szolnok estas centro de la olea
minekspluatado sur la Ebenajo, kaj post kelkaj ja-
roj gi estos centro de la hungara kemia industrio.
Post Budapest gi estas eble la plej grava fervoja
nodo de la lando. Tra Szolnok pasas la internaciaj
trajnoj al Sovetunio kaj Rumanio, tra la urbo kon-
dukas la cefa Soseo (la ,4”-a), unu el la plej tra-
fikplenaj Soseoj de la lando, ¢i tie oni arangas plej

Dum Via vojago en Hungario
certigas Vian komforton

EN STACIDOMO]
restoracio, bufedo nutraj-

pavilono

EN TRAJNO]J
litvagono, restoraci-
vagono, bufedvagono

EN SIPO]
restoracio, bufedo

bufedo

EN LONGDISTANCAJ AUTOBUSO)|

Favorpreze certigas la mangigadon de turistaj grupoj la Pasager-
proviza Entrepreno. Informojn donas kaj laGdezire skribitan in-

formon sendasla Pasagerproviza Entrepreno, Budapest, V., Veres
Palné u. 24. Telefon: 189-900/160




Nova centro de Szolnok

grandan parton de la vartrafiko de la Sipveturado
sur Tibisko.

Szolnok havas grandurban karakteron, modernan
vizagon. Giaj largaj, grandaj parkoj, florriéaj bos-
koj, la du bordoj de Tibisko memorigas pri refre-
§iga au baneja urbo. Estas kompreneble, ke post
tiom da detruoj kaj detruigoj en Szolnok ne po-
vis postresti valoraj artajoj. Tamen kelkaj el giaj
publikaj konstruajoj kaj institucioj meritas aten-
ton. Sur la placo Kossuth staras la Muzeo Damja-
nich, kiu ricevis sian nomon pri heroa generalo de
la revolucia libermilito en 1848—1849, Janos Dam-
janich. La Muzeo gardas interesan arkeologian, his-
torian kaj popolartan materialon. Ce ponto de la ri-
vero Zagyva modestas la Artista Kolonio — kvan-
kam gi povus verdire ankaii fieradi. Gi estis ko-
mence de nia jarcento akropolo de la hungara pent-
roarto. La kolonion fondis August von Pettenkofen
pentristo el Vieno. Li malkovris la pitoreskon de
la multkoloraj, movriéaj vendoplacoj de la apud-
tibiska eturbo, kaj por jardekoj li ligis sian arton
al Szolnok. Ci tie studadis au laboradis multaj hun-
garaj artistoj de la dua duono de la XIX. kaj de la
unuaj jardekoj de la XX-a centjaroj. Tiel venis la
penso, ke oni faru artistan kolonion en la urbo ha-
vanta kvin-jardekan pentristan paseon. En j. 1899
pentristoj Adolf Fényes, Kdroly Kernstok, Ladszlé
Mednydnszky, Janos Vaszary petis permeson por
loksidigi en Szolnok. La unuan Artistan Kolonion
de la Ebeno oni inatiguris en 1902.

Najbare al la Artista Kolonio staras la plej mal-
nova artmemorajo de la urbo: la klasikstila Fort-
ikaj-pregejo. Grava artmemorajo estas ankatu la
baroka Franciskana pregejo sur la Tisza-bordo; gi
konstruigis en la XVIII-a jarcento. Proksime al la
pregejo situas la ,,Szolnoka Galerio”: moderna eks-
poziciejo, kiun oni malfermis en 1972.

Sur la bordo de Tibisko situas Hotelo Tisza, kaj
Banejo Tisza. Etirop-fama estas la 56 Celsius-grada
sanigbanejo. El pli ol 900-metra profundo Sprucas
la akvo de la saniga fonto.

Sur alia bordo de rivero Tibisko situas Tiszaliget
(Tiszabosko), jam nun konsiderinda baneja kaj re-
freSiga kolonio. Oni konstruis basenojn kaj resto-
raciojn por miloj da personoj. En la banejo (kiu ha-
vas sanigan akvon) trovigas ankau satino. De jaroj
funkcias la moderna kampadejo por 500 personoj.

Proksimigas 900-jara datreveno de la Grandebena
urbo Szolnok. En 1975 la urbo estos 900-jara. Mem
la jubileaj okazintajoj estos arangitaj dum 1. I. 1975.
—20. VIIIL 1975. La urba Konsilantaro starigos me-
ritan monumenton memore de la datreveno. En 1975
estos malfermita la nova Stacidomo, la plej moderna
en Mezeliropo. Samjare estigos la nova centro de la
urbo. Oni konstruas novajn hotelojn, vendejojn,
kvartalojn. En Tiszaliget konstruigas pionira stadi-
ono, sporthalo, turisma hotelo.

En la urbo malaperas la malnovaj, aéaj, mallar-
gaj stratoj, kaj sur ties lokoj altigas modernaj, im-
ponaj konstruajoj. Post nelonga tempo urbo Szol-
nok igos vere grandurbo. Bonvolu gin viziti!



VINTRA VOJAGO

Dum du festotagoj ni vojafis per ,,Panorama”-
alitobuso tra nordorienta Transdanubio. Frumate-
ne mia edzino kaj mi, kun 36 vojagkunuloj, nin
anoncis €e la ¢arma administrantino Perlo; §i pre-
zentis nin al la gvidanto Cicerono kaj al la Soforo.
La buso baldau startis.

Cicerono bone nin amuzis dum la vojo: citis poe-
mojn, rakontis vari-voce €. 150 anekdotojn al Ser-
cojn.

Ni eliris el la buso unue en la pitoreska urbo
Szentendre, sur la bordo de Danubo. Sur Stuparo
ni iris al la baroka ortodoksa pregejo, rigardadis
plezure. Ver8ajne €iu el ni vagadis jam en la urbeto,
sed nun ¢iu decidis veni €i tien denove almenal

por ok horoj.

La buso ree ekiris norden lali la Danuba bordo
gis Visegrld; tie §i haltis nur por 20 minutoj. Jen
ni estas €e pentrinda punkto, €e la trarompo de la
riverego. Nun ni ne havas tempon rigardi la tre
ampleksan elfositan teritorion kun mezepokaj kaj
renesancaj spuroj de florado kaj kun la restajoj
de la palaco de re§o Matiaso: la buso senindulge
portas nin plu.

Danubo, skribinte grandan U literon, denove rek-
tigas, poste iom klinigas, kaj ni atingas la iaman
rezidejurbon de Hungario: Esztergom. Ni tuj eniris
en la novklasikan Bazilikon, plej grandan prege-
jon de Hungario, kiu pretigis en 1869. La plej ri-
gardinda parto estas la kapelo Bakocz el 1511. Ki-
am oni ekkonstruis la nunan Bazilikon, en 1820, la
kapelon oni dismetis je 1600 numeritaj arkitektaj
elementoj, kaj tiel oni konstruis ilin en la korpon
de la Baziliko. Proksime staras la elfosita fortikaj-
kapelo kaj restajoj de la mezepoka re§a palaco.
Poste ni salutis la instruistan seminarion, kie in-
struas Esperanton kolegino Eva Tofalvi kaj kole-
go Janos Prunkl.

Nun niaj pensoj flugis unue al la romia imperi-
estro Marcus Aurelius, alitoro de libroj de la ,,Medi-
tadoj”, €i tie verkitaj. Post tri minutoj ni vidis la
statuon de nia granda poeto Balint Balassi, kiu fa-
lis Ci tie en batalo kontrali la turkoj. Niaj sentoj
poste flugis al la monto Elohegy, al nia poeto Mi-
haly Babits, kiu havis i tie somerumejon (nun mu-
zeo), kaj mi ree sentas lian jam malfortan man-
premon donitan iamenlaefurba Esperanto-Societo.

Nun ek al Gyor, la tempb nin ur@as. Nin alvenis
posttagmeze en la ,,urbon de kvar riveroj”, al eko-
nomia, trafika kaj kultura centro de norda parto
de Transdanubio. Kio plaCis pleje en la urbo?
En tuja proksimeco al la stacidomo staras la grand-
mezura, ornama Urbodomo kun 58 m. alta turo.
Sur monteto estas la katedralo, kie en aparta ka-
pelo estas orajista artajo el la mezepoko: la ,her-

ma” kaprelikvujo de rego Laszlo. Ni vidis iom pli
bone la stratojn montrantajn barokan urbobildon.
Ekz. la Napoleon-domon, kie logis la imperiestro
post la batalo en 1809. Ni admiris belegan baro-
kan domon, kie nun estas la Muzeo Janos Xan-
tus.

Ni vespermangis en la hotelo kaj post la dormo
ni matenmangis. La mangajoj por multaj estis Ci-
am pli ol sufi€aj!

Sed nia buso jam estis ekironta kaj post 18 km-a
bus-vojago ni jam vidis en la nebulo la siluetojn de
la imponega Pannonhalma.

Bedalirinde mi fartis malbone pro la tro forta
hejtado en la hotelo, do mi ne iris kun la grupo por
la vizitado, sed promenis en la parko. Krome mi
atente tralegis la tutpagan artikolon (24. dec.) de
Feter Ruffy, eminenta Cefkunlaboranto de Magyar
Nemzet.

Ruffy restadis i tie, kiam ,,la nego estis tiel den-
sa, kiel tiu imagita kurteno, kiu kovras de antal
ni la solvon de la Anonymus-enigmo”. Inter la mu-
regoj fermite trovigas la plej granda Benediktana
Biblioteko de la mondo, entute 300 mil volumojn ha-
vanta kolektajo. La unua hungara lingvomemora-
jo ja estas la fondo-dokumento de la Abatejo Ti-
hany el 1055, kaj tiun oni gardas ¢i tie.

La unua historio de la hungaroj estas la libro
»Gesta Hungarorum”, kiun verkis Anonymus la
,sennoma” notario de rego Bela, sed ¢ar la hunga-



